
hariharastotram

ಹರಿಹರಸ್ತೋತ್ರಂ

ಶ್ರೀಗಣೇಶಾಯ ನಮಃ ..
ಧರ್ಮಾರ್ಥಕಾಮಮೋಕ್ಷಾಖ್ಯಚತುರ್ವರ್ಗಪ್ರದಾಯಿನೌ .

ವಂದೇ ಹರಿಹರೌ ದೇವೌ ತ್ರೈಲೋಕ್ಯಪರಿಪಾಯಿನೌ .. 1..

ಏಕಮೂರ್ತೀ ದ್ವಿಧಾ ಭಿನ್ನೌ ಸಂಸಾರಾರ್ಣವತಾರಕೌ .

ವಂದೇಽಹಂ ಕಾಮದೌ ದೇವೌ ಸತತಂ ಶಿವಕೇಶವೌ .. 2..

ದಯಾಮಯೌ ದೀನದರಿದ್ರತಾಪಹೌ ಮಹೌಜಸೌ ಮಾನ್ಯತಮೌ ಸದಾ ಸಮೌ .

ಉದಾರಲೀಲಾಲಲಿತೌ ಸಿತಾಸಿತೌ ನಮಾಮಿ ನಿತ್ಯಂ ಶಿವಕೇಶವಾವಹಂ .. 3..

ಅನಂತಮಾಹಾತ್ಮ್ಯನಿಧೀ ವಿಧಿಸ್ತುತೌ ಶ್ರಿಯಾಯುತೌ ಲೋಕವಿಧಾನಕಾರಿಣೌ .

ಸುರಾಸುರಾಧೀಶನುತೌ ನುತೌ ಜಗತ್ಪತೀ ಸದಾ ವಿಧತ್ತಾಂ ಶಿವಕೇಶವೌ ಶಿವಂ .. 4..

ಜಗತ್ತ್ರಯೀಪಾಲನನಾಶಕಾರಕೌ ಪ್ರಸನ್ನಹಾಸೌ ವಿಲಸತ್ಸದಾನನೌ .

ಮಹಾಬಲೌ ಮಂಜುಲಮೂರ್ತಿಧಾರಿಣೌ ಶಿವಂ ವಿಧತ್ತಾಂ ಶಿವಕೇಶವೌ ಸದಾ .. 5..

ಮಹಸ್ವಿನೌಮೋದಕರೌ ಪರೌ ವರೌ ಮುನೀಶ್ವರೈಃ ಸೇವಿತಪಾದಪಂಕಜೌ .

ಅಜೌ ಸುಜಾತೌ ಜಗದೀಶ್ವರೌ ಸದಾ ಶಿವಂ ವಿಧತ್ತಾಂ ಶಿವಕೇಶವೌ ಮಮ .. 6..

ನಮೋಽಸ್ತು ನಿತ್ಯಂ ಶಿವಿಕೇಶವಾಭ್ಯಾಂ ಸ್ವಭಕ್ತಸಂರಕ್ಷಣತತ್ಪರಾಭ್ಯಾಂ .

ದೇವೇಶ್ವರಾಭ್ಯಾಂ ಕರುಣಾಕರಾಭ್ಯಾಂ ಲೋಕತ್ರಯೀನಿರ್ಮಿತಿಕಾರಣಾಭ್ಯಾಂ .. 7..

ಸಲೀಲಶೀಲೌ ಮಹನೀಯಮೂರ್ತೀ ದಯಾಕರೌ ಮಂಜುಲಸಚ್ಚರಿತ್ರೌ .
ಮಹೋದಯೌ ವಿಶ್ವವಿನೋದಹೇತೂ ನಮಾಮಿ ದೇವೌ ಶಿವಕೇಶವೌ ತೌ .. 8..

ತ್ರಿಶೂಲಪಾಣಿಂ ವರಚಕ್ರಪಾಣಿಂ ಪೀತಾಂಬರಂ ಸ್ಪಷ್ಟದಿಗಂಬರಂ ಚ .

ಚತುರ್ಭುಜಂ ವಾ ದಶಬಾಹುಯುಕ್ತಂ ಹರಿಂ ಹರಂ ವಾ ಪ್ರಣಮಾಮಿ ನಿತ್ಯಂ .. 9..

ಕಪಾಲಮಾಲಾಲಲಿತಂ ಶಿವಂ ಚ ಸದ್ವೈಜಯಂತೀಸ್ರಗುದಾರಶೋಭಂ .

ವಿಷ್ಣುಂ ಚ ನಿತ್ಯಂ ಪ್ರಣಿಪತ್ಯ ಯಾಚೇ ಭವತ್ಪದಾಂಭೋರುಹಯೋಃ ಸ್ಮೃತಿಃ ಸ್ತಾತ್
.. 10..

ಶಿವ ತ್ವಮೇವಾಽಸಿ ಹರಿಸ್ವರೂಪೋ ಹರೇ ತ್ವಮೇವಾಽಸಿ ಶಿವಸ್ವರೂಪಃ .
ಭ್ರಾಂತ್ಯಾ ಜನಾಸ್ತ್ವಾಂ ದ್ವಿವಿಧಸ್ವರೂಪಂ ಪಶ್ಯಂತಿ ಮೂಢಾ ನನು ನಾಶಹೇತೋಃ ..
11..

ಹರೇ ಜನಾ ಯೇ ಶಿವರೂಪಿಣಂ ತ್ವಾಂ ತ್ವದ್ರೂಪಮೀಶಂ ಕಲಯಂತಿ ನಿತ್ಯಂ .

ತೇ ಭಾಗ್ಯವಂತಃ ಪುರುಷಾಃ ಕದಾಽಪಿ ನಯಾಂತಿ ಭಾಸ್ವತ್ತನಯಸ್ಯ ಗೇಹಂ .. 12..

ಶಂಭೋ ಜನಾ ಯೇ ಹರಿರೂಪಿಣಂ ತ್ವಾಂ ಭವತ್ಸ್ವರೂಪಂ ಕಮಲಾಲಯೇಶಂ .

ಪಶ್ಯಂತಿ ಭಕ್ತ್ಯಾ ಖಲು ತೇ ಮಹಾಂತೌ ಯಮಸ್ಯ ನೋ ಯಾಂತಿ ಪುರಂ ಕದಾಚಿತ್
.. 13..

ಭುಕ್ತಿಂ ಚ ನೈವೇಹ ಪರಂತು ದುಃಖಂ ಸಂಸಾರಕೂಪೇ ಪತಿತಾಃ ಪ್ರಯಾಂತಿ .. 14..

ಹರೇ ಹರೌ ಭೇದದೃಶೋ ಭೃಶಂ ವೈ ಸಂಸಾರಸಿಂಧೌ ಪತಿತಾಃ ಸತಾಪಾಃ .

15..

ಸಂತೋ ಲಸಂತಃ ಸುತರಾಂ ಹರೌ ಚ ಹರೇ ಚ ನಿತ್ಯಂ ವಹುಭಕ್ತಿಮಂತಃ .
ಅಂತರ್ಮಹಾಂತೌ ಶಿವಕೇಶವೌ ತೌ ಧ್ಯಾಯಂತ ಉಚ್ಚೈರ್ಮುದಮಾಪ್ನುವಂತಿ ..

16..

ಹರೌ ಹರೇ ಚೈಕ್ಯಮುದಾರಶೀಲಾಃ ಪಶ್ಯಂತಿ ಶಶ್ವತ್ಸುಖದಾಯಿಲೀಲಾಃ .
ತೇ ಭುಕ್ತಿಮುಕ್ತೀ ಸಮವಾಪ್ಯ ನೂನಂ ಸುಖಂ ದುರಾಪಂ ಸುತರಾಂ ಲಭಂತೇ .. 17..

ಶಿವೇ ಶಿವೇಶೇಽಪಿ ಚ ಕೇಶವೇ ಚ ಪದ್ಮಾಪತೌ ದೇವವರೇ ಮಹಾಂತಃ .

ಕೈಲಾಸಶೈಲಸ್ಥಿತಮೀಶ್ವರಂ ವಾ ವಿಷ್ಣುಂ ಚ ಶಂಭುಂ ಚ ನಮಾಮಿ ನಿತ್ಯಂ .. 20..

ಹರಿರ್ದಯಾರ್ದ್ರಾಶಯತಾಂ ಪ್ರಯಾತೋ ಹರೋ ದಯಾಲೂತ್ತಮಭಾವಮಾಪ್ತಃ
.

ಅನೇಕದಿವ್ಯಾಸ್ತ್ರಧರಃ ಪರೇಶಃ ಪಾಯಾದಜಸ್ರಂ ಕೃಪಯಾ ನತಂ ಮಾಂ .. 21..

ಸರ್ವೈಃ ಪುರಾಣೈರಿದಮೇವಸೂಕ್ತಂಯದ್ವಿಷ್ಣುಶಂಭೋರ್ಮಹನೀಯಮೂರ್ತ್ಯೋಃ
.

ಭೂತಾಧಿಪಂ ವಾ ವಿಬುಧಾಧಿಪಂ ವಾ ರಮೇಶ್ವರಂ ವಾ ಪರಮೇಶ್ವರಂ ವಾ .

ಪೀತಾಂಬರಂ ವಾ ಹರಿದಂಬರಂ ವಾ ಹರಿಂ ಹರಂ ವಾ ಪುರುಷಾ ಭಜಧ್ವಂ .. 32..

ಮಹಸ್ವಿವರ್ಯಂ ಕಮನೀಯದೇಹಮುದಾರಸಾರಂ ಸುಖದಾಯಿಚೇಷ್ಟಂ .

ಸರ್ವೇಷ್ಟದೇವಂ ದುರಿತಾಪಹಾರಂ ವಿಷ್ಣುಂ ಶಿವಂ ವಾ ಸತತಂ ಭಜಧ್ವಂ .. 33..

ಶಿವಸ್ಯ ವಿಷ್ಣೋಶ್ಚ ವಿಭಾತ್ಯಭೇದೋ ವ್ಯಾಸಾದಯೋಽಪೀಹ ಮಹರ್ಷಯಸ್ತೇ .

ಸರ್ವಜ್ಞಭಾವಂ ದಧತೋ ನಿತಾಂತಂ ವದಂತಿ ಚೈವಂ ಕಲಯಂತಿ ಸಂತಃ .. 34..
ಮಹಾಶಯಾ ಧರ್ಮವಿಧಾನದಕ್ಷಾ ರಕ್ಷಾಪರಾ ನಿರ್ಜಿತಮಾನಸಾ ಯೇ .

ತೇಽಪೀಹ ವಿಜ್ಞಾಃ ಸಮದರ್ಶಿನೋ ವೈ ಶಿವಸ್ಯ ವಿಷ್ಣೋಃ ಕಲಯಂತ್ಯಭೇದಂ .. 35..

ಹರಿರೇವ ಹರೋ ಹರ ಏವ ಹರಿರ್ನ ಹಿ ಭೇದಲವೋಽಪಿ ತಯೋಃ ಪ್ರಥಿತಃ .
ಇತಿ ಸಿದ್ಧಮುನೀಶಯತೀಶವರಾ ನಿಗದಂತಿ ಸದಾ ವಿಮದಾಃ ಸುಜನಾಃ .. 36..
ಹರ ಏವ ಹರಿರ್ಹರಿರೇವ ಹರೋ ಹರಿಣಾ ಚ ಹರೇಣ ಚ ವಿಶ್ವಮಿದಂ .

ಪ್ರವಿನಿರ್ಮಿತಮೇತದವೇಹಿ ಸದಾ ವಿಮದೋ ಭವ ತೌ ಭಜ ಭಾವಯುತಃ .. 37..
ಹರಿರೇವ ಬಭೂವ ಹರಃ ಪರಮೋ ಹರ ಏವ ಬಭೂವ ಹರಿಃ ಪರಮಃ .
ಹರಿತಾ ಹರತಾ ಚ ತಥಾ ಮಿಲಿತಾ ರಚಯತ್ಯಖಿಲಂ ಖಲು ವಿಶ್ವಮಿದಂ .. 38..

ವೃಷಧ್ವಜಂ ವಾ ಗರುಡಧ್ವಜಂ ವಾ ಗಿರೀಶ್ವರಂ ವಾ ಭುವನೇಶ್ವರಂ ವಾ .

ಪತಿಂ ಪಶೂನಾಮಥವಾಯದೂನಾಂ ಕೃಷ್ಣಂ ಶಿವಂ ವಾ ವಿಬುಧಾ ಭಜಂತೇ .. 39..

ಭೀಮಾಕೃತಿಂ ವಾ ರುಚಿರಾಕೃತಿಂ ವಾ ತ್ರಿಲೋಚನಂ ವಾ ಸಮಲೋಚನಂ ವಾ .

ಹರಿಃ ಸ್ವಯಂ ವೈ ಹರತಾಂ ಪ್ರಯಾತೋ ಹರಸ್ತು ಸಾಕ್ಷಾದ್ಧರಿಭಾವಮಾಪ್ತಃ .
ಹರಿರ್ಹರಶ್ಚಾಪಿ ಜಗಜ್ಜನಾನಾಮುಪಾಸ್ಯದೇವೌ ಸ್ತ ಇತಿ ಪ್ರಸಿದ್ಧಿಃ .. 41..

